
Liewe GSDP-gemeenskap

Ons werk vir ‘n goeie rede

(1 Korintiërs 15:58) Daarom, my geliefde broeders, wees standvastig, onbeweeglik, altyd
oorvloedig in die werk van die Here, omdat julle weet dat julle arbeid in die Here nie
tevergeefs is nie. 

Daar kom soms tye waar ons almal wonder: “Wat is ek besig om te doen?” Miskien was
daar baie hard gewerk, maar die resultate waarop jy gehoop het, is nie bereik nie. Om te
onderrig of onderrig te ontvang is altyd harde werk! Vanaf die onderwyser se perspektief
is ons deeglik bewus daarvan hoe hard daar vooraf gewerk moet word voordat ons in die
klas kan staan. Boonop is gewenste resultate baie keer nie eens naastenby bereik nie.
Ons het uithouvermoë nodig om kinders in die Here se Naam groot te maak en op te
voed. Wanneer ons opvoed in die Here se Naam, kan dit lank neem voordat ons die
vrugte van ons moeite kan pluk.

As ons na die wêreld om ons kyk, mag ons dalk wonder of al die moeite en harde werk ten
opsigte van opvoeding enigsins die moeite werd gaan wees. Veral as ons in ag neem dat
ons uit die Woord van God leer dat net slegte dinge uit die sondige mens se hart
voortspruit. Tog sê Paulus in Korintiërs dat ons nie moet toegee aan hierdie gedagtes nie.
Moenie deur die wêreldse magte oorweldig word nie. Hierdie faktore het beslis nie die
laaste sê nie. As jy glo dat Jesus Christus uit die dood opgestaan het, dan het jy
betekenis. So ook vir jou werk. Dan weet jy dat al jou moeite nie verniet is nie. Jou arbeid
in die Here is nie verniet nie! Wees sterk en vol moed! 

Ook spesiaal aan die matrieks wat nou aanmeld vir die rekordeksamen is dit ‘n belangrike
opdrag.  Matrikulant, ook jy moet onthou dat alles wat jy doen, doen jy asof vir die Here.
Ook as jy lang ure voor die boeke sit om voor te berei en uiteindelik daardie pen opneem
om jou vraestel in te vul. Doen dit met oortuiging, oorvloedig en met ‘n positiewe
ingesteldheid, want dit is nie tevergeefs nie. 

Hierdie teksvers uit Korintiërs is ‘n oproep, ‘n toets en ‘n aanmoediging vir elke ouer,
onderwyser en leerling. Ons moet ons werke voortdurend meet aan die woorde;
standvastig, onbeweeglik en oorvloedig, met die wete dat dit nooit tevergeefs is nie.

                                                                        Vriendelike groete

15 Aug: LS Hokkie 0/09 tot 0/13 Dogters  (LS

Mayville)

16 Aug: LS Hokkie 0/6 tot 0/8 Seuns teen

Magaliesklub  (Tuis) 

16 Aug: HS Kaskarresies 

17 Aug: LS Hokkie 0/6 tot 0/8 Dogters (LS

Mayville)

17 Aug: HS MTB Fietsry (HTS John Vorster)

17 Aug: Jukskei Skoleliga

19 Aug: HS Rapportryers Bybelvasvra te HS

Zwartkop

22 Aug: LS Gr.7 - ouers gespreksaand 

 23 Aug: HS Sagtebal teen AHMP C (Tuis) 

23 Aug: Jukskei Skoleliga 

24 Aug: LS Hokkie 0/6 tot 0/8 Seuns & Dogters

(LS Leipoldt) 

26 Aug: HS Gholf (Mooipoort) 

26 Aug: LS Hokkie 0/9 tot 0/13 Seuns & Dogters

(HS Oos Moot Astro) 

29 Aug: HS Toervergadering en gr.9 -

vakkeusevergadering 

29 Aug: Laerskool Golf Reef City 



Hoërskool
 Sagtebal:

23 Augustus teen AHMP C (tuis)
30 Augustus teen Amberfield (Weg)
10 September teen Uitsig (tuis)

Jukskei:

17 Augstus - Skoleliga
24 Augustus - Skoleliga
31 Augustus - Skoleliga

Fietsry:
17 Augustus - John Vorster
31 Augustus - Prime View
21-22 September - Nasionale Finaal

Gholf:
26 Augustus - Mooipoort
9 September - Mooipoort

Laerskool
Landloop: 
Oefening
Dinsdae en Donderdae 17:00 tot 17:45 vanaf 20 Aug.
(Almal welkom, al hardloop jy nie liga nie)

Hokkie:
Mini-Hokkie
16 Augustus - Seuns vs Magaliesklub (Tuis)
17 Augustus - Almal vs verskeie skole (LS Mayville)
24 Augustus - Almal vs verskeie skole (Louis Leipoldt)
31 Augustus - Almal (Danie Malan)
7 September - Almal (Die Krans)
13 September - Dirkie Hokkiedag (Tuis)

Senior Hokkie 0/9 tot 0/13
15 Augustus - Dogters (LS Mayville) 
26 Augustus - Almal vs Louis Leipoldt (HS Oos Moot)
30 Augustus - Seuns 0/10 & 0/11 vs Magalies Hokkieklub (Overkruin HS) 
2 September - Almal (HS Oos-Moot) [Sal bevestig]
10 September - Almal vs LS Westerlig (HS Oos-Moot)
13 September - Dirkie Hokkiedag (Tuis)

Hokkie-oefening
Dinsdae en Donderdae 
Mini-hokkie: 13:00 - 13:45
Seniors: 13:45 tot 14:45

Let wel: datums is onderhewig
 aan verandering



Sekuriteit by GSDP

By enige skool bly die sekuriteit en veiligheid altyd ‘n uitdaging. Ook by GSDP beleef ons
van tyd tot tyd voorvalle wat ons noop om meer veiligheidsbewus te wees.

Na die onlangse inbraak by GK Kandelaar het Kilnerpark Sekuriteit advies gegee en die
skoolbestuur besin ook oor die saak. Dit is egter ons hele gemeenskap se

verantwoordelikheid om elke dag ekstra op te let na die omstandighede by die skool.

Ons het die moontlikheid van twee wagte by die Dickensonlaan- sowel as die
Codonialaanhek ondersoek, maar dit is tans te duur. 

Die volgende word wel geïmplementeer:
Daar is elke oggend sowel as in die middag personeel aan diens by die onderskeie hekke.
Joseph sowel as Ephraim is ook dan aan diens. Kilnerpark Sekuriteit sal paniekknoppies
verskaf en reageer dadelik as daar ‘n probleem is. Indien daar ouers is wat graag ook wil

help toesig hou, sal ons dit baie waardeer. Kontak gerus die kantoor as dit vir u kan werk.
 

Ry asb. stadig en versigtig by die Dickensonlaanhek in. Om die deurvloei van die verkeer
te help, versoek ons u om u motor te parkeer indien die op en aflaai langer as enkele

minute gaan neem. Joseph is getaak om hiermee te help. As hy u dus vra om te parkeer is
dit omdat die verkeer besig is om op te dam, dit veroorsaak ook ‘n veiligheidsrisiko.

Hanteer Joseph in daardie situasie met die nodige respek en waardigheid. 

Baie dankie vir u samewerking, saam waak ons ook oor die fisiese veiligheid van ons
kinders.

Dirkies ondersteun met opgewondenheid

Ons wil graag ‘n tradisie van ondersteuning by die skool skep, en wil ons leerlinge
aanmoedig om mekaar te ondersteun wanneer hul aan sport- en kultuuraktiwiteite

deelneem. Ondersteun is net so belangrik soos deelneem. Nie almal kan deelneem nie, maar
almal kan ondersteun! 

Dit is altyd mooi om te sien as ondersteuners deur dit wat hul aantrek, met die skool kan
identifiseer. Daarom vra ons dat die ondersteuners skooldrag of sosiale drag aantrek, sodat
die deelnemers kan sien daar is ondersteuning. Dit is groot aanmoediging vir deelnemers as

hul kan sien daar is ondersteuning vir hulle!

Algemeen



Kontantloos

In aansluiting by die opskerping van
sekuriteitsmaatreëls by die skool wil ons poog om

so ver as moontlik kontantloos te funksioneer. Ons
het begrip vir die geleenthede waar dit nie moontlik

is nie. Tog wil ons almal aanmoedig om gebruik te
maak van die snoepie-kaarte by die hoërskool en

die aarbeie ook so ver as moontlik met ‘n
elektroniese transaksie vereffen. Dit is van

toepassing op die hele skool. 

Kleuterskool
Medikasie

Indien u kind ’n antibiotika- kursus moet voltooi
en dit in skooltyd moet gebeur, moet u skriftelik
toestemming gee dat dit toegedien mag word.
(Teken aan in die Medisyneboek- vra ’n Juffrou
vir die boek) 

Stuur asb. ’n medisyne-lepel of inspuiting saam. 

GEEN medikasie mag in ’n kleuter se tas/rugsak
wees nie.



Laerskool

Laerskoolhokkie

Om die verkeer op die hokkie
WhatsApp-groepies ’n bietjie
minder te maak, is al die
briewe en inligting rakende
wedstryde nou beskikbaar in
’n Google Drive-vouer. Die
skakel na die vouer is bo-aan
elke hokkiegroep "gepin" en
ook beskikbaar in die
"description" van die groepe.
Maak asb. hiervan gebruik om
op hoogte te bly van reëlings.

GSDP hokkiedag skuif
Die GSDP-hokkiedag wat op Saterdag, 14 September sou plaasvind, skuif na Vrydag, 13
September. Dit gaan ’n heerlike hokkiemiddag/aand vir die hele gesin wees. Hou asb. die

datum oop.

Landloop

Omdat dit nou warmer raak en die son ons meer
tyd gee, sal die landloopoefening van volgende

week 20 Aug. af, 17:00-17:45 op Dinsdae en
Donderdae wees. Ons gaan ook nou meer begin
fokus op atletiekvoorbereiding. Op Dinsdae rig

Karyna le Roux af en op Donderdae, Hendrik
Mattheus.

Graad 7-ouers gespreksaand

Graad 7 is ‘n jaar van groot veranderinge. Dit is die jaar wat hulle die seniorfase betree, hulle
is die oudstes in die laerskool en bepaalde leierskapsvaardighede word verwag, alhoewel dit
nog ‘n groot leerproses is. Hulle ervaar ook emosionele en sosiale uitdagings en boonop
moet hulle nog nadink oor ‘n hoërskool vir 2025.

Mev. Sanet de Beer het baie ervaring met hierdie ouderdomsgroep. Sy was ‘n adjunkhoof by
Eduplex en tans ‘n baie knap dosent by Aros. Ons het haar genooi om met u as ouer oor
hierdie fase te gesels. 

Dit is vir ons as onderwysers belangrik dat ons saam met u as ouers nadink oor hierdie
ouderdomsgroep asook al die geleenthede wat die Here aan ons bied om hulle toe te rus vir
die toekoms.

Hiermee word alle graad 7 - ouers hartlik uitgenooi om Donderdag 22 Augustus om 17:30
saam met ons rondom ‘n koppie koffie oor hierdie saak te gesels.





Fast Five – netbal

GSDP se span het op 10 Augustus vierde
geëindig in die 0/18-kategorie. Dit is
voorwaar ‘n baie goeie prestasie waarop
julle baie trots mag wees. 

Die agt meisies het hul harte uitgespeel teen
baie sterk mededingers en op ’n ware Dirkie-
manier altyd gesorg vir ‘n oomblik se pret en
plesier. Baie geluk julle!

Bybelvasvra

Baie sterkte aan die vier
hoërskoolspanne wat DV
Maandag, 19 Augustus
deelneem aan die
Rapportryers se jaarlikse
Bybelvasvra. Maandag is
die nasionale Bybelvasvra
se uitdunrondte. 

Graad 9 - oueraand

Alle graad 9 leerlinge en hulle ouers word

uitgenooi na 'n vergaderaand op 29

Augustus waartydens die volgende

bespreek sal word:

📌Gr 10 toer 2025 om 18:00

📌Gr 10 Vakkeuses vir 2025 om 19:00










